
GOVERNMENT OF GREENLAND

Dimittendinut oqalugiaat — llisimatusarfik, 27. juni 2025

Asasakka allagartartaartut, asasakka ilagutaasut aamma ikinngutaasut,
ilinniartitsisut atagqinartut — tamassilu ullormut maanga pingaarutilimmut
nalliuttorsiutiginnikkiartortut,

Siullermik: gamannga pisumik pilluaritsi!

Ullumikkut ulloq ulloraarsi. llungersorluni suliagarnerit tamarmik — ullut
sinissaganngiffiusut aamma ajugaasimaarnerit tamarmik — ullormi angunegarput.
Pisoqg piumassuseqarnissinnik, pinertussuseqarnissinnik aamma takorluukkassinnik
takutitsisoq.

llinniagagarneq ilisimasanik katersinerinnaanngilaqg. Inuunermi angalanerit
annersaannut aallussineruvoq. Sapiissuseqarfiuvoq. Maqgaasisaqarfiuvoq.
Amerlasuullu ilaguttassinni, illogarfissinni imaluunniit nunaqarfissinni
toqqissisimanartut gimassimavasi — nutaamik misigisaqartussanngorlusi.
llinniarsimavusi, ilungersorsimavusi, nalliuttorsiorsimavusi immagalu aqqutaani
ilagutartaarsimallusi. Inuunerup ineriartornera aqqusaarparsi — ullumikkullu
inuunissinni kapitalip nutaap aallartinnera nalliuttorsiutigaarput.

Ullumikkut ulloq kisissi nalliuttorsiutiginngilarsi. Nunatta tamakkerluni
nalliuttorsiutigaa. Tassami tamarluinnassi pisariaqartilluinnarpatsigit.

Kalaallit Nunaata silassorissut, uummatigissut assaallu nukittuut atsaat taama
pisariagartitsigai. llinniartitsisunngorussi, inatsisilerituunngorussi,
pegqissaasunngorussi, kulturilerisunngorussi, ilisimatusartunngorussi imaluunniit
allagginnaanik suliagarussi — ataatsimut sanarfisatsinnut annertuumut
katersukkatsinnut ilaavusi. Utagqginikuuatsigit nunalu tamakkerlugu
inuussutissarsiornermut tikilluaggunissassinnut gilanaarpugut.

Qimerloortillusi kalaallisoortorpassuit takuakka. Inuttut ataasiakkaatuinnaq
angusaanngitsoq tamatuma eqqgaasippaatigut — pisoq ilaqutariinnik, nunagarfinnik
aamma illogarfinnik katersuuffiuvoq. lleqquuvoq eriagisassarput. Tassami ullut
tamaasa ima ogartoqarsinnaasanngilag: "Anguara.” Ullumikkut naammassisagarneq
kisiat nalliuttorsiutiginngilarput. Aallartitagarneq nalliuttorsiutigaarput.

Ataatsimoorneq illugiimmik nalliuttorsiutigaarput — ataatsimoorneq ilinniarnermit
tunngaveqartoq, Kalaallit Nunaatalu annertuumik pisariagartitaa.

Amerlanerusut taamatut ogarsinnaalernissaat Naalakkersuisuni sulissutigaarput.
Amerlasuut ilinniagagarniarlutik illogarfimmut allamut nuunnissaminnut
periarfissaqgartanngitsut ilisimavarput. Taamaattumik internetimut attaviit
pitsaanerunissaat aamma alisissumit ilinniartinnegarnissamut periarfissat
amerlanerunissaat sulissutigaarput, taamaalilluni illogarfigisag gimannagu
piginnaasaqalersitsisumik ilinniartogarsinnaassammat.

Tamaangalu unittogassanngilag. lliniarsinnaaneq inuuneqg tamaat
periarfissaasariagartoq isumaqarpugut.

Agqut nikisikkusukkaanni, nutaamik ilinniagagarusukkaanni, imaluunniit sulineq
ilinniarnerlu ataatsimoortikkusukkaanni — tamanna periarfissaassaaq. Taamaattumik
llisimatusarfik peqqgissaasunut kandidatitut ilinniakkamik, piffissap ilaani aamma
alisissumik ilinniarneqarsinnaasumik pilersitsisimanera nuannaarutigaarput.
Ataatsimoorluta eqaatsumik piviusumut naapertuuttunik
aaqqgiissuteqarsinnaanitsinnut tamanna takussutissaalluarpoq.

Aammattaaq maani nunatsinni — nammineq oqgaatsit atorlugit — nunatsinni
ilinniarfiit qaffasinnersaanni ilinniagartuutut ilinniagagarsinnaaneq gqanoq
pingaarutegartiginersoq erseqqissarneqgarsinnaavog. llinniartunit arlalinnit
kulturitsinnut aamma ulluinnatsinnut naapertuuttumik ilinniarsinnaanertik
pitsaasutut aamma toqqissisimanartutut misigisaraat ogaluttuarfiginegarpunga.
Allagartartaartusi ullumikkut nalliuttorsiutigaatsigit, Kalaallit Nunaanni gaffasissumik
ilinniagagartut amerliartornerinut ersarissumik takussutissaavusi. Sulianut
tunngatillugu nukittuinnarasi —aamma maligassiuisuuvusi. llinniagartuut kalaallisut
oqaluttut inuiagatigiit ineriartornerannut peqataasinnaasut
amerlanerulernissaannut agqutissiuivusi —aamma maani llisimatusarfimmi
ilinniartitsisut nammineq ogaatsivut atorlugit ilinniartitsisarnerannik
ineriartornermik pitsaasumik misigisagarput.

Asasakka allagartartaartut — nutaamut maanna ikaarsaarialerpusi. Saperasi
uppernarsareerparsi. Aamma piumallusi takutereerparsi. Nassatarisiuk. Atorsiuk.
Eqgaamassavarsilu angallavissi maanga killinngilag — aallartippoq.

Aqqut una toggarsimagassiuk qujanag. Attassinissinnut qujanag. Qujanarlu —
sapiissuseqgarlusi, nukittussuseqarlusi uummategarlusilu — Kalaallit Nunaata
siunissaanik ilusilersueqataagassi.

Inussiarnersumik pilluaritsi. Uuummammik pisumik — ingerlaqginnissinnilu
ajunngitsumik kissaappassi.



